
Bicara Paderi...
Hari Orang Kudus, Hari Arwah

Ketika kita memasuki bulan November, Gereja Katolik mendedikasikan seluruh bulan
ini kepada “jiwa-jiwa kudus di Api Penyucian”iaitu mereka *yang telah pergi sebelum
kita dan ditandai dengan tanda iman” Gereja memperkenalkan ingatan bulan ini
dengan Pesta Agung Hari Semua Orang Kudus pada 1November, yang merupakan hari
suci yang wajib beribadat. Pesta Hari Orang Kudus adalah hari di mana Gereja
memuliakan Tuhan untuk semua orang kudus, baik yang dikenali maupun yang tidak
dikenali. Dalam perayaan liturgi hari Minggy, kita mengikrarkan iman kita akan
‘persekutuan orang-orang kudus, pengampunan dosa, kebangkitan tubuh dan
kehidupan yang kekal” Pengakuan iman ini merangkumi segala yang dihayati aleh
Gereja sepanjang bulan November melalui doa dan renungan.

Para “arang kudus” adalah mereka yang, kerana kebaikan, pengabdian, dan kesaksian
mereka kepada Tuhan Yesus Kristus selama hidup di dunia, kini beristirahat dalam
persatuan sepenuh dengan-Nya dan orang-orang kudus yang lain, dalam kehidupan
kekal. Mereka “melihat wajah Tuhan.” ltulah yang kami percayai and ikrarkan. Kami
tetap terikat dengan mereka dan kenangan akan mereka, dan mereka pun terikat
kepada kami “dalam persekutuan” Mereka adalah orang-orang kudus yang
teladannya ingin kita kuti dan hidupnyaingin kita contohi, dan pada masa yang sama
kita memohon doa dan perantaraan mereka. Kita menghormati mereka dan mereka
berdoa bagi kita, orang-orang yang mereka kasihi, kepada Tuhan.

2 Mavember dikenali sebagai “Hari Peringatan Semua Arwah” dan menandakan bulan
pengingatan doa untuk mengenang jiwa-jiwa yang meskipun telah menjalani
kehidupan yang baik dan berjuang menuju kekudusan di dunia ini, kini melanjutkan
perjalanan mereka menuju ke syurga, menebus dosa-dosa dan kegagalan serta
menyucikan jiwa mereka daripada keterikatan kepada dosa pada masa lalu. Mereka
akan bersatu sepenubnya dengan Tuhan dan semua orang kudus di syurga setelah
mereka melalui “masa” penyucian ini (Api Penyucian). Kita yang masih tinggal di dunia
ini dapat membantu mempercepatkan perjalanan mereka melalui doa-doa kita. Kitab
Suci mendorong kita untuk melakukan halini dalam Kitab Makabe Kedua, di mana

penulis suei menulis, “Oleh itu, merupakan pemikiran yang suci dan bermanfaat untuk
berdoa bagi orang mati agar mereka dibebaskan daripada dosa-dosa mereka (2
Makabe 12:45-46)." Ini adalah salah satu ungkapan terindah dalam iman Katolik kita,
kerana kita berada dalam “persekutuan” dengan jiwa-jiwa suci di Api Penyucian.

Ketika saya memulakan renungan ini, saya teringat akan kunjungan saya ke makam
ayah dan kakak saya. Ketika saya mengenang kembali, saya tidak hanya menghargai
kenangan mereka, tetapi saya juga menyedari bahawa hal ini menjadi peringatan yang
menyentuh hati tentang kefanaan diri dan kehidupan manusia. Hari ini juga merupakan
waktu yang sesuai untuk merenungkan tentang kehidupan kita sendiri, dan kematian
kita. Kematian itu menyakitkan dan dapat membangkitkan perasaan yang kuat,
mengubah, dan mendalam. Pengalaman kematian boleh mernyakitkan membuai
seseorang untuk membayangkan kehidupan setelah kematian, kerinduan untuk
bersatu dengan Yang llahi, dan memasuki pengalaman baru. Pada Hari Peringatan
Semua Arwah, kita dihadapkan dengan misteri kematian dan diingatkan akan janji
kebangkitan serta kehidupan kekal: oleh itu, kita memohon belas kasihan Tuhan bagi
mereka yang telah meninggal dunia serta kesedaran yang semakin mendalam dan
abadi akan kasih setia Tuhan yang dinyatakan melalui Yesus Kristus.

Pada hujung minggu ini, pada Hari Semua Orang Kudus, semasa Anda menghadiri Misa,
berdoalah kepada Tuhan dengan penuh kesyukuran bagi para pahlawan iman kita ini
dan rayakanlah kehidupan mereka yang berlandaskan Injil. Pada Hari Peringatan Semua
Arwah dan sepanjang bulan Neovember, berdoalah bagi mereka yang tidak lagi
bersama kita di sini tetapi sedang menempuh perjalanan menuju kemuliaan syurgawi,
baik mereka yang nama dan kehidupannya kita kenali mahupun mereka yang hanya
dikenali aleh Tuhan, yang merupakan tujuan perjalanan mereka melalui Api Penyucian.
Bulan November adalah waktu yang istimewa bagi mereka dalam kalender liturgi
Gereja. Suatu hari nanti, ini juga akan menjadi waktu yang istimewa bagi kita.

*Berilah mereka istirahat kekal ya Tuhan, dan biarlah cahaya abadi bersinar ke atas
mereka. Semoga jiwa-jiwa mereka dan semua jiwa orang beriman yang telah
meninggal, melalui rahmat Tuhan, beristirahat dalam damai. Amin.”

MEDITASI & KARISMATIK

Pembaharuan Karismatik: Rabu, 118 25 Nov (B.00milm) di Dewan St. Faustina
Meditasi Kristian: Rabu, 4 & 18 Nov (8.30mim) diBilik Adorasi St JP I

